
GOUVÈNÈ CUOMO ANONSE PWOGRAM NY HEALS K AP METE ANSANM CHÈCHÈ PRENSIPAL 

ENSTITISYON PIBLIK AK PRIVE POU EVITE, TRETE AK GERI PLIZYÈ KALITE MALADI  

 

SUNY, Medical Universities ak IBM pami Konsòsyòm nan pou Pataje Teknoloji ak Rechèch 

 

Jodi a, Gouvènè Andrew M. Cuomo te lanse pwogram New York Hub for Emerging Applications in Life 

Sciences (NY HEALS), premye pwogram rechèch nan kolaborasyon sektè piblik-prive nan eta a k ap mete 

ansanm chèchè prensipal ak moun ki alatèt teknoloji pou amelyore dyagnostik, tretman, prevansyon ak 

gerizon plizyè kalite maladi. NY HEALS ap kontinye estrateji inovasyon Gouvènè a pou jwenn pwen fò 

enstitisyon akademik ak rechèch klas mondyal New York.  

 

Gouvènè Cuomo di konsa, “Nouvo kolaborasyon sa a se yon lòt egzanp enstitisyon akademik modèl piblik a 

prive New York k ap travay ansanm avèk sektè prive a pou devlope ekonomi inovasyon eta a. “Jan NY 

HEALS montre sa, eta nou an ap kontinye alatèt fason nan devlopman patenarya dènye modèl piblik-prive, 

epitou l ap kontinye avanse solisyon sante efikas pou plizyè kalite maladi. Mwen bat bravo pou manm 

fondatè NY HEALS poutèt yo chita ansanm pou fè nouvo pwogrè nan domèn syans ak lamedsin, pandan y 

ap devlope ekonomi nou an.” 

 

Avèk yon objektif pou maksimize espètiz kominote rechèch divès New York, NY HEALS ap mete ansanm 

dirijan teknoloji tankou IBM ak yon animasyon edikasyon ak enstitisyon rechèch prensipal nan sante ak 

nan syans lavi. Kèk nan enstitisyon sa yo se Albany Medical Center, SUNY College of Nanoscale Science and 

Engineering (CNSE), Research Foundation for SUNY, University at Albany, Jacobs Institute, Buffalo Niagara 

Medical Campus, Wadsworth Center, ak Rensselaer Polytechnic Institute. Anrapò avèk Chanselye SUNY, 

estrateji “Power of SUNY” Nancy Zimpher, òganizasyon prensipal SUNY yo te angaje Albany Medical 

Center, Jacobs Institute, Buffalo Niagara Medical Campus, ak RPI kòm manm fondatè kolaborasyon an. 

 

Pwogram sa a pral fasilite pwojè rechèch lè li ofri doktè prensipal yo ak syantifik yo aksè nan enfrastrikti 

avanse, tankou sipè-òdinatè Watson IBM. Watson anplwaye kapasite langaj natirèl jenerasyon ipotèz, ak 

aprantisaj ki baze sou prèv pou ede sipòte pwofesyonèl medikal yo nan pran plis desizyon ki baze sou 

enfòmasyon konsènan dyagnostik posib ak chwa tretman yo. 



 

Haitian Creole 

 

NY HEALS pral fasilite aplikasyon teknoloji dènye modèl yo tou pou domèn enpòtan syans lavi, tankou: 

• Lamedsin Pèsonalize: Pou pèmèt pilòt-pwototip ak fabrikasyon mizalechèl fabrikasyon Micro-

Electro-Mechanical-Systems (MEMS) (Sistèm Mikwo-Elektwo-Mekanik), detektè ki baze sou 

fotonik ak emetè, ak detektè ki baze sou mayetik pou monitè sante moun ka mete ak aparèy 

pòtab livrezon medikaman.  

• Newoloji: Melanj lojisyèl entèfas katografi sèvo a avèk detektè avanse, telemetri ak kapasite 

elektwonik puisan pou trete maladi ki asosye avèk sèvo a tankou Epilepsi, maladi Alzheimer ak 

maladi Parkinson, pami lòt yo;  

• Famakoloji: Aplikasyon teknoloji byo-enfòmatik pou dekouvri korelasyon jenetik pou tès depistaj 

sou tibebe ki fèk fèt ak maladi enfektye, pami lòt yo;  

• Onkoloji: Ap pran yon apwòch milti-modal pou prevansyon kansè, tretman ak swen pasyan k ap 

konvèti New York ak pwogram dekouvèt medikaman endistriyèl an tretman epi devlope terapetik 

pou maladi espesifik sou faktè jenetik ak faktè anviwònman yon pasyan;  

• Maladi Enfektye: Analiz entegrasyon tès depistaj maladi enfektye pou bay nouvo platfòm pou 

deteksyon menas enfektye, akselerasyon dekouvèt medikaman pou tretman, epi eradikasyon ajan 

enfektye yo;  

• Sante ak Sekirite nan Anviwònman: Ap mete ansanm konsòsyòm nano-elektwonik avèk teknik 

pou detèmine nano-patikil ak platfòm esè toksikolojik pou premye lidèchip nan sante imen ak nan 

sante anviwònman nan endistri fasilite nano-teknoloji epi  

• Aksè nan Ekselans Klinik: Avansman itilizasyon teknoloji yo pou sipòte desizyon klinik y ap pran 

nan zòn ki lwen epi deplwaman done pou idantifye opòtinite pou amelyore sante popilasyon yo.  

 

Chanselye SUNY, Nancy Zimpher, di konsa, “Lè nou travay avèk omològ sektè prive nou an nan eta a, SUNY 

ak Research Foundation ap eksplwate kapital entèlektyèl eta a pou jwenn solisyon tounèf pou gwo 

enkyetid sante piblik la. “NY HEALS ap kontinye sipò SUNY ap bay pou ajanda inovasyon gouvènè a ak gwo 

kantite patenarya piblik-prive nou ki gen anpil enfliyans.” 

 

James J. Barba, Prezidan ak Direktè Jeneral Albany Medical Center, ki te òganize anons lan, di konsa, 

“Pandan chak nan enstitisyon nou yo pwodui gwo avans nan katografi sèvo a, kolaborasyon youn ak lòt ak 

lòt enstitisyon ban nou gwo posiblite pou rive wo  noumenm ak Prezidan Obama kapab imajine sèlman. 

Chak enstitisyon apa nou yo montre gwo pouvwa rechèch yo. Jodi a, nou anbake nan yon efò eta a pou 

asire nou reyalize menm plis.”  

 

Vis-Prezidan Direktè ak Direktè Jeneral CNSE, Dr. Alain E. Kaloyeros, di konsa, “NY HEALS adapte byen avèk 

pwojè Gouvènè Cuomo pou eksplwate pouvwa edikasyon ak inovasyon pou fasilite ekselans nan rechèch 

epitou pou bay opòtinite ekonomik  nan Eta New York. Nou kontan anpil pou asosye avèk kamarad nou yo 

nan endistri prive a, IBM entegre, epi enstitisyon akademik ak rechèch prestijye eta a nan kolaborasyon sa 

a avèk anpil rejyon, epi ki milti-disiplinè, epi pou deplwaye entèlijans nano-teknoloji pou amelyore swen 

medikal epitou pou amelyore kalite lavi pou moun ki nan kominote nou an ak nan nasyon an.” 

 

Dr. John E. Kelly III, vis-prezidan direktè ak direktè Rechèch IBM, di konsa, “IBM kontan anpil pou antre nan 

premye efò sa a nan Eta New York ki vize pou amelyore swen sante a. Nou te gen yon gwo patenarya avèk 

eta a ak anpil nan enstitisyon edikasyon avanse klas mondyal li yo pandan anpil ane nan domèn tankou 

nano-teknoloji,  analiz gwo done ak aktivite nan sipè-òdinatè. Lè nou mete tout espètiz ak resous sa yo 

ansanm, anplis teknoloji analitik ki pi avanse nou yo, pou fasilite avansman nan bezwen pi prese nou yo 

nan swen sante, sa trè apwopriye.” 

 

Prezidan University at Albany, Robert Jones, di konsa, “Siksè NY HEALS ap parèt nan kolaborasyon akselere 

ak sinèji rechèch lè patnè rejyonal nou yo travay ansanm pou pote terapi pou chanje lavi moun ak 

inovasyon nan espas mache syans lavi global la. Nou kontan anpil pou mete pouvwa dirijan rechèch sa a 

kòm RNA Institute ak Cancer Research Center nan vizyon Gouvènè Andrew Cuomo pou jwenn patenarya 

piblik-prive amelyore sante piblik.”   

 

Prezidan Research Foundation for SUNY, Dr. Tim Killeen, di konsa, “Patenarya NY HEALS se yon temwayaj 

vivan pou kapasite kolaborasyon prensipal New York nan rechèch ak inovasyon nan swen sante. Nou 

felisite kamarad SUNY nou yo ak endistri nou ak patnè kominote ou poutèt yo rasanble yon kokennchenn 

ekip ki devwe pou aplike dènye teknoloji yo pou amelyore swen sante epi pou redui depans pou swen 

sante a.”  

 

Shirley Ann Jackson, Prezidan Rensselaer Polytechnic Institute, di konsa, “Rensselaer kontan pou pote yon 

melanj inik talan ak teknoloji nan pwojè NY HEALS.  “Rensselaer Institute for Data Exploration and 

Applications (IDEA) ap jwenn richès syans done, òdinatè ki bay pèfòmans avanse, analiz prediktib, 

vizyalizasyon done, ak kapasite òdinatè koyitif. Tout sa, melanje avèk jeni Watson nan Rensselaer, pral 

eksplwate pouvwa done yo pou kreye nouvo dekouvèt ak inovasyon pou ofri kèk solisyon pou defi syantifik 

ak sosyete a.” 

 

Nelson (Nick) Hopkins, M.D., Direktè Jeneral Jacobs Institute, di konsa, “Resous entèlektyèl ak fizik klas 

mondyal ki angaje nan kolaborasyon sa a pral mete New York nan pozisyon serye kòm yon kay pou 

teknoloji medikal  pwochen jenerasyon ak swen pasyan premye klas. Jacobs Institute kontan anpil pou 

patisipe avèk enstitisyon patnè nou an yo apresye sou pwojè enpòtan sa a k ap pèmèt nouvo apwòch yo 

idantifye, trete, geri, ak evite maladi, pandan l ap ranfòse wòl eta a kòm yon koneksyon pou edikasyon ak 

rechèch dènye modèl nan syans lavi.” 

 

Matthew Enstice, Prezidan ak Direktè Jeneral Buffalo Niagara Medical Campus, Inc. di konsa, “Buffalo 

Niagara Medical Campus kontan pou patisipe nan pwojè enpòtan sa a ant eta yo k ap fèt dapre vizyon 

Gouvènè Cuomo pandan n ap kontinye sipòte kwasans sektè prive a nan patenarya nou an avèk College of 

Nanoscale Science and Engineering. Vizyon Gouvènè a pou fè koneksyon sa yo nan Eta New York deja ap 

kreye anpil djòb ak opòtinite.” 

 

Dr. Nirav R., Manm Komisyon pou Sante, di konsa, “Wadsworth Center kontan anpil pou patisipe nan 

premye pwojè sa a epi pou asosye avèk enstiti prestijye sa yo nan eta a. Syantifik ki nan Sant lan ki deja gen 

renome nasyonal ak entènasyonal pral vin kolaboratè aktif sitou nan domèn newoloji,  maladi jenetik  

eritye ak dyagnostik maladi enfektye. 

 

NY HEALS ogmante anons Gouvènè Cuomo a pou SUNY’s Networks of Excellence – an patikilye SUNY 

Health Now ak SUNY Brain – ki pral jwenn kapasite nan kanpis SUNY yo pou ogmante kolaborasyon nan 

rechèch ak aktivite lavant ant SUNY ak patnè endistri a nan domèn sante ak newo-syans. Youn nan premye 

pwojè NY HEALS pral egzekite, ki gen tit BRAIN NY, pral pote chèchè nan enstitisyon sa yo pou fasilite efò 

katografi sèvo a ak lòt kolaborasyon.  

 

Avèk anons ki fèt nan mwa avril 2013, pwojè BRAIN (Rechèch nan Sèvo nan Avansman Newo-Teknoloji 

Inovatè) te kreye pou avanse entèpretasyon sèvo moun avèk kèk envestisman nan rechèch National 

Institutes of Health, k ap kòmanse avèk $40 milyon dola nan ane fiskal federal 2014. Priyorite finansman 

pou ane fiskal 2014 la, yo prezante nan yon apèl konferans NIH te fè nan dat 16 septanm, gen ladan 

kreyasyon yon resansman kalite selil yo, kreyasyon kat estriktirèl sèvo a, koneksyon aktivite newonal avèk 

konpòtman, epi kreyasyon pwosesis pou fasilite rasanblaj done imen, pami lòt yo.  

 

Enstitisyon fondatè yo te jwenn travay yo nan domèn katografi sèvo ki dwe konplemantè ak patenarya 

milti-disiplinè yo ki dwe enpòtan anpil pou konpetisyon ki gen siksè pou finansman rechèch federal, konsa: 

• Albany Medical Center te fè anpil avanse nan katografi sèvo dapre eksperyans klinik avèk pasyan 

yo kòm yon sant epilepsi Nivo 4 epi, nan kolaborasyon avèk Wadsworth Laboratory Eta a anba yon 

sibvansyon Depatman Defans, t ap devlope teknoloji entèfas òdinatè sèvo pou ede moun ki 

imobilize akòz maladi oswa twomatis.  

• Chèchè ak enjenyè SUNY College of Nanoscale Science and Engineering, apre diskisyon ki te fèt 

avèk syantifik Albany Medical Center yo, yo te idantifye aplikasyon nano-teknoloji pou amelyore 

dirabilite ak pòtabilite materyèl ak aparèy yo mete sou sèvo a ki kapab rasanble, trete ak transmèt 

siyal sèvo a epi devlope nouvo platfòm nano-teknoloji pou dyagnostik ki asosye avèk newo ak 

estrateji pou tretman terapetik. Devlopman ak fabrikasyon materyèl yo kapab fèt nan Smart 

System Technology and Commercialization Center of Excellence (STC) (Sistèm Teknoloji Entèlijan 

ak Lavant) CNSE ki nan Rochester, ki ofri kapasite dènye modèl pou fabrikasyon sistèm mekanik 

mikwo elektwon.  

• Research Foundation for SUNY se pi gwo fondasyon rechèch jeneral ki konekte avèk inivèsite 

nan peyi a ki devwe pou fasilite enpòtans, echèl ak divèsite SUNY kòm yon motè ekonomi 

inovasyon New York. RF sipòte prèske $1 milya dola nan aktivite rechèch SUNY chak ane, pou bay 

pwogram ki finanse, administrasyon ak sèvis sipò inovasyon pou gwoup pwofesè SUNY k ap fè 

rechèch nan syans lavi ak lamedsin; jeni ak nano-teknoloji; syans fizik ak enèji; syans sosyal, epi 

òdinatè ak syans enfòmasyon.  

• Syantifik University at Albany yo ap avanse konesans lan nan plizyè kalite rechèch nan syans lavi 

avèk objektif espesyal sou rechèch dènye modèl nan estrikti ak fonksyon molekil ki aktif sou plan 

byolojik. Rechèch syantifik la melanje nan enterè debaz nan syans ak teknoloji RNA, newo-syans, 

evolisyon molekilè maladi ak byoloji molekilè. Life Science Research Initiative ki fonde sou filozofi 

ki endike dekouvèt syantifik se yon antrepriz milti-disiplinè, kolaborasyon, ak trè entè-aktif, baze 

sou yon apwòch dinamik nan dekouvèt syantifik ak edikasyon.   

• Jacobs Institute, ki baze nan Buffalo, sipòte teknoloji pwochen jenerasyon nan lamedsin vaskilè 

ak maladi newolojik ki asosye nan kolaborasyon trans-disiplinè pami klinisyen, endistri ak 

antreprenè. Enstiti a fè rechèch klinik sou yon teknik non-evazif avèk katetè, wobotik ak nouvo 

teknoloji nan imajri laboratwa ak baz done asosye pandan l ap travay nan tèt ansanm avèk 

University of Buffalo Department Of Neurosurgery.  

• Buffalo Niagara Medical Campus, ki anba kontwòl University at Buffalo, Roswell Park Cancer 

Institute, Kaleida Health, ak the Hauptman-Woodward Medical Research Institute, ap kontinye 

grandi epi kreye yon anviwònman yon varyete syans lavi, byo-teknik ak konpayi teknoloji pwòp, ak 

konpayi ki kapab sipòte rechèch ak devlopman sa a, ap chèche devlope ladan.     Enstitisyon BNMC 

yo ap devlope nouvo teknoloji epi bay brevè pou yo. Anviwònman kanpis sa a ki toujou ap chanje a 

ap ankouraje gwo avansman yo nan inovasyon ak lespri antrepriz epi l ap chèche chanje fason 

swen sante, syans ak enèji ap amelyore kalite lavi a.  

• Wadsworth Center, laboratwa referans piblik New York, gen yon bon jan angajman pou rechèch 

sitou nan domèn jenomik sante piblik, rezistans medikaman nan bakteri, maladi vektè transmèt ak 

byo-kontwòl pou toksin anviwònman. Sant lan gen yon gwoup k ap byen fonksyone, ki gen 

renome entènasyonal epi k ap devlope teknoloji entèfas òdinatè sèvo (BCI) pou repare 

kominikasyon ak kontwòl pou moun ki paralize grav avèk esklewoz lateral amyotwofik (ALS), 

estwok, oswa lòt twoub newo-miskilè k ap fè anpil dega.  

• Rechèch Rensselaer Polytechnic Institute konsantre sou idantifikasyon “seri pwoblèm” kritik 

kote espètiz nan òdinatè koyitif ak gwo pèfòmans, byo-teknoloji ak patenarya byomedikal fasilite 

dekouvèt ak inovasyon. Nan travay nan disiplin ak sektè yo, nouvo zouti puisan ak teknoloji yo 

aplike pou jwenn, gwoupe, ak analize done nan plizyè sous ak nan plizyè fòma, pou kapab rezoud 

pwoblèm yo epi pou jwenn opòtinite nan espèk, tankou maladi enfekte, sante ak sekirite nan 

anviwònman, swen sante, byo-medsin, ak newo-teknoloji. Rensselaer se te premye inivèsite ki te 

resevwa sistèm Watson.  

Yon nouvo sitwèb, www.NYHEALS.net, pral konekte epi bay enfòmasyon ak rezilta pou syantifik yo nan 

New York, tankou travay k ap fèt nan nivo eta a ak nan nivo nasyonal, ak demann enfòmasyon konsènan 

fason pou fè rechèch nan lòt enstitisyon yo nan eta a. 

